
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৩৬৮
কাহিনী





আজ দ্বন্দ্ব ঘুচিয়াছে, আজি আমি জয়ী,

আজি আমি একা।

ধৃতরাষ্ট্র। ক্ষুদ্র ঈর্ষা! বিষময়ী 

ভুজঙ্গিনী!

দুর্যোধন। ক্ষুদ্র নহে, ঈর্ষা সুমহতী। 

ঈর্ষা বৃহতের ধর্ম। দুই বনস্পতি

মধ্যে রাখে ব্যবধান; লক্ষ লক্ষ তৃণ

একত্রে মিলিয়া থাকে বক্ষে বক্ষে লীন।

নক্ষত্র অসংখ্য থাকে সৌভ্রাত্রবন্ধনে;

এক সূর্য, এক শশী। মলিন কিরণে

দূর বন-অন্তরালে পাণ্ডুচন্দ্রলেখা

আজি অস্ত গেল, আজি কুরুসূর্য একা—

আজি আমি জয়ী।

ধৃতরাষ্ট্র। আজি ধর্ম পরাজিত। 

দুর্যোধন। লোকধর্ম রাজধর্ম এক নহে পিতঃ। 

লোকসমাজের মাঝে সমকক্ষ জন

সহায় সুহৃদ-রূপে নির্ভর বন্ধন।

কিন্তু রাজা একেশ্বর; সমকক্ষ তার

মহাশত্রু, চিরবিঘ্ন, স্থান দুশ্চিন্তার,

সম্মুখের অন্তরাল, পশ্চাতের ভয়,

অহর্নিশি যশঃশক্তিগৌরবের ক্ষয়,

ঐশ্বর্যের অংশ-অপহারী। ক্ষুদ্রজনে

বলভাগ ক’রে লয়ে বান্ধবের সনে

রহে বলী; রাজদণ্ড যত খণ্ড হয়

তত তার দুর্বলতা, তত তার ক্ষয়।

একা সকলের উর্ধ্বে যস্তক আপন

যদি না রাখিবে রাজা, যদি বহুজন

বহুদূর হতে তাঁর সমৃদ্ধত শির

		 এই পাতা শেষ সম্পাদিত হয়েছে ১২:২২টার সময়, ২০ আগস্ট ২০২২ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

